Տ Ե Ղ Ե Կ Ա Ն Ք
​​​«Գույք հետ վերցնելու և անհատույց օգտագործման իրավունքով գույք հանձնելու, ինչպես նաև Հայաստանի Հանրապետության կառավարության 2011 թվականի փետրվարի 17-ի N 143-Ն որոշման մեջ փոփոխություններ կատարելու մասին» Կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	1. Ֆինանսների նախարարություն


	28.03.2023թ.

	
	N 01/34-1/5969-2023

	1. Նախագծի 2-րդ կետով նախատեսվում է ՀՀ սեփականությունը հանդիսացող և ՀՀ պաշտպանության նախարարությանն ամրացված տարածքը (քաղաք Երևան) հետ վերցնել և անհատույց օգտագործման իրավունքով 10 տարի ժամկետով հանձնել ՊՈԱԿ-ին:

Այդ կապակցությամբ հայտնում ենք, որ Նախագծի վերաբերյալ դիրքո​րո​շում կարող ենք ներկայացնել ՊՈԱԿ-ի բնականոն գործունեությունը նոր տա​րածքում կազ​մա​կերպելու արդյունքում հնարավոր լրացուցիչ ծախսերի վերա​բեր​յալ համա​պատասխան տեղեկատվության և հաշվարկների առկայության պարագայում:
	Ընդունվել է
Նախագծին կից հիմնավորման մեջ նշվել է, որ տվյալ տարածքում պետական բյուջեում միջոցների հաշվին ծախսեր չեն կատարվելու, կազմակերպության կողմից վերանորոգման աշխատանքներ իրականացվելու են ՄԱԿ-ի զարգացման ծրագրի (UNDP) հետ համագործակցության շրջանակներում:

	2. Միաժամանակ, հաշվի առնելով Նախագծի 2-րդ կետի բովանդակությունը՝ առաջարկում ենք Նախագծի 4-րդ կետի 1-ին ենթակետով ոչ թե ուժը կորցրած ճանաչել նշված որոշման 2-րդ կետի 3-րդ ենթակետը և հավելված 3-ը, այլ փոփոխություն կատարել հավելված 3-ում՝ փոխելով անհատույց օգտագործման իրավունքով ամրացվող անշարժ գույքի անվանումն ու մյուս տվյալները: 
	Չի ընդունվել
Հաշվի առնելով, որ անշարժ գույքի հանձնումն իրականացվում է ներկայացված նախագծով` ՀՀ կառավարության 2011 թվականի փետրվարի 17-ի N 143-Ն որոշման 2-րդ կետի 3-րդ ենթակետի և 3-րդ հավելվածի անհրաժեշտությունը բացակայում է: 

	2. Տարածքային կառավարման և ենթակառուցվածքների նախարարություն

	27.03.2023թ.

	
	N ԳՍ//8517-2023

	1. Նախագծի նախաբանից հանել «Կառավարչական իրավահարաբերությունների կարգավորման մասին» օրենքին կատարված հղումը, քանի որ որևէ պետական մարմնից տարածք հետ չի վերցվում և չի ամրացվում որևէ պետական մարմնի, փոխարենը հղում կատարել «Նորմատիվ իրավական ակտերի մասին» օրենքի 33-րդ ու 34-րդ հոդվածներին,
	Ընդունվել է

	2. Նախագծի 1-ին կետում նշված «ամրացնել» բառը փոխարինել «թողնել» բառով, քանի որ Նախագծի 1-ին կետում նշված անշարժ գույքն արդեն իսկ ամրացված է ՀՀ պաշտպանության նախարարությանը,
	Ընդունվել է



	3. Վերը նշվածով պայմանավորված՝ Նախագծի վերնագրից հանել «ամրացնելու և» բառերը, իսկ «,ինչպես նաև» բառերը փոխարինել «և» բառով,
	Ընդունվել է



	4. Նախագծի 2-րդ կետից հանել «հետ վերցնել և» բառերը, քանի որ անշարժ գույքի սեփականատիրոջ փոփոխություն չի կատարվում, այլ ամրացվում է անհատույց օգտագործման իրավունքով,
	Ընդունվել է

	5. Նախագծի 3-րդ կետն ամբողջությամբ խմբագրել՝ հետևյալ բովանդակությամբ.
«3. Հայաստանի Հանրապետության պաշտպանության նախարարին` սույն որոշումն ուժի մեջ մտնելուց հետո մեկամսյա ժամկետում լուծել կազմակերպության հետ կնքված սույն որոշման 1-ին կետում նշված անշարժ գույքի անհատույց օգտագործման պայմանագիրը՝ լուծման հետ կապված ծախսերն իրականացնելով Հայաստանի Հանրապետության պաշտպանության նախարարության միջոցների հաշվին:»
	Մասամբ է ընդունվել
3-րդ կետով շարադրվել է 1-ին կետում նշված անշարժ գույքի հանձնում-ընդունումը, քանի որ գույքը չունի պետական գրանցում:

	6. Նախագծում նախատեսել նոր դրույթ՝ հետևյալ բովանդակությամբ. 

«Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո երկամսյա ժամկետում կազմակերպության հետ կնքել սույն որոշման 2-րդ կետում նշված անշարժ գույքի անհատույց օգտագործման պայմանագիր (այսուհետ՝ պայմանագիր)՝ դրանում նախատեսելով, որ պայմանագրի նոտարական վավերացման և դրանից ծագող գույքային իրավունքների պետական գրանցման ծախսերը ենթակա են իրականացման կազմակերպության միջոցների հաշվին։»:
	Ընդունվել է

Իրացվել է նոր 4-րդ կետով:

	7. Միաժամանակ հայտնում ենք, որ Նախագծին կից անհրաժեշտ է ներկայացնել Նախագծում նշված անշարժ գույքի սեփականության իրավունքի պետական գրանցման վկայականների պատճենները, ինչպես նաև «Հումանիտար ականազերծման և փորձագիտական կենտրոն» ՊՈԱԿ-ին անհատույց օգտագործման իրավունքով հանձնվող տարածքի նշագծված հատակագիծը:
	Մասամբ է ընդունվել
Նախագծի 1-ին կետում նշված անշարժ գույքը պետական գրանցում չունի, նախագծին կցվել է 2-րդ կետով նախատեսված անշարժ գույքի ապագաղտնիացված վկայականը:

	3. Վարչապետի աշխատակազմի ֆինանսատնտեսագիտական վարչություն


	10.04.2023թ.

	
	N 02/16.32/11880-2023

	1. Առաջարկում ենք Նախագծի 3-րդ և 4-րդ կետերի հերթականությունը վերանայել՝ ելնելով նույն կետերի բովանդակություններից:
	Ընդունվել է

	2. Նախագիծը ներկայացնել կարծիքի Կադաստրի կոմիտե՝ ստանալով Նախագծում նշված անշարժ գույքի սեփականության իրավունքի պետական գրանցման վկայականների բոլոր անհրաժեշտ պատճենները:
	Ընդունվել է

Նախագիծը ներկայացվել է Կադաստրի կոմիտե:

	3. Ամփոփաթերթում նշվել, սակայն փաթեթում չի ներառվել 2-րդ կետով նախատեսված անշարժ գույքի ապագաղտնիացված վկայականը:
	Ընդունվել է



	4. Կադաստրի կոմիտե


	20.04.2023թ.

	
	N ՍԹ/5218-2023

	   Ի պատասխան Ձեր 2023 թվականի ապրիլի 12-ի N ՊՆ/510/1909-2023 գրության՝ «Գույք հետ վերցնելու և անհատույց օգտագործման իրավունքով գույք հանձնելու, ինչպես նաև Հայաստանի Հանրապետության կառավարության 2011 թվականի փետրվարի 17-ի N 143-Ն որոշման մեջ փոփոխություններ կատարելու մասին»             ՀՀ կառավարության որոշման նախագծի վերաբերյալ հայտնում ենք հետևյալը.

  Հայաստանի անշարժ գույքի տեղեկատվական համակարգի (ARPIS) տվյալների համաձայն` քաղաք Երևան, Շենգավիթ, Արշակունյաց պողոտա, 73 հասցեում գտնվող 01-011-0305-0125 կադաստրային ծածկագրով, արդյունաբերության, ընդերքօգտագործման և այլ արտադրական նպատակային նշանակության, արդյունաբերական օբյեկտների գործառնական նշանակության, 0.18299 հա մակերեսով հողամասի, 3,689.8 քմ վարչական շենքի նկատմամբ գրանցված է Հայաստանի Հանրապետության սեփականության, իսկ 20.4 քմ աստիճանների, 0.1 քմ և 0.4 քմ պարիսպների նկատմամբ` ընդհանուր բաժնային սեփականության իրավունքը (անշարժ գույքի նկատմամբ իրավունքների պետական գրանցման N Գ21102022-01-0001 վկայական): 

   Նախագծի 1-ին կետով նախատեսվում է քաղաք Երևան, Շենգավիթ, Արշակունյաց պողոտա, 73 հասցեում գտնվող վարչական շենքի 4-րդ հարկի՝ 459.4 քմ մակերեսով տարածքը (այսուհետ` անշարժ գույք) անհատույց օգտագործման իրավունքով 10 տարի ժամկետով հանձնել «Հումանիտար ականազերծման և փորձագիտական կենտրոն» պետական ոչ առևտրային կազմակերպությանը: 

   Առաջարկում ենք Նախագծին որպես հավելված կցել հատակագիծ՝ տրամադրվող տարածքի նշագծումով: 

   Միաժամանակ տեղեկացնում ենք, որ Հայաստանի անշարժ գույքի տեղեկատվական համակարգի (ARPIS) տվյալների համաձայն՝ Նախագծի 1-ին կետում նշված քաղաք Վաղարշապատ (Էջմիածին), 1102, Մովսես Խորենացու 18 հասցեում գտնվող անշարժ գույքի նկատմամբ իրավունքի պետական գրանցում առկա չէ:
	Ընդունվել է
Ընդունվել է ի գիտություն



